
Ngā Taputapu ● He kāri mārō

● He papanga kakano

● He kutikuti

● He kāpia

● He waituhi

● He rākau ahiparaka

● He perēhi, he rango rānei

● He pepa

● He puka terewhōno, he niupepa rānei



He nui tonu ngā ara mahi e taea ana te whai, nō reira kia kaha te raweke, te 
whakamātau, te hoki atu kia maha tonu ngā tānga, kia nui tonu ngā 
taurangirangi. Ko ngā kupu matua i konei ko te raweke, ko te auaha me te 
manawanui!

1. Whakaritea tētahi kāri mārō, kutia kia A4, kia iti iho rānei te rahi.

2. Kutia ētahi hanga, whakamahia ngā papanga kakano rerekē.

3. Āta whakatakotohia ngā hanga kia puta he pikitia, he hanganga auaha rānei.

4. Whakapirihia aua hanga ki te kāri.

5. Kia mutu te whakapiripiri, waiho ki tahaki kia maroke haere.

6. Whakaritea te waituhi 

- Penua he waituhi ki te papa kōata, whakamahia tētahi rākau ahiparaka.
- Apua katoatia te rango ki te waituhi.
- Horahia katoatia te waituhi ki te hanganga papanga kakano 

7. Whakatakotohia tō hanganga ki runga i tētahi whārangi o te puka terewhōno, 
ko te waituhi e ahu whakarunga ana.

8. Whakatakotohia he pepa ki runga i te hanganga.

9. Pīrorihia te rango roa ki te pepa kia pai ai te piri o te waituhi ki te pepa.

10. Āta wetekina atu te pepa kia kaua te waituhi e ukuparatia.

11. Whakairihia te mātātuhi kia maroke haere ka mātātuhia ai he tānga anō

